
FOREWORD

The Nagaland Heritage Studies (NHS) is a series of 18 officially recognized
Nagaland languages from classes 1 up to 8. These books aim to teach the
Nagaland Languages using local culture and heritage as its content base and
also promote cultural richness of every tribe and community. The introduction
of the Nagaland Heritage Studies in the State’s schools from 2018 was in
consonance with the guidelines of the National Curriculum Framework (NCF)
2005. The Nagaland Heritage Studies textbooks revised edition covers the
learning needs of the students which have added meaningful illustrations. The
NHS textbooks are evolving to better language learning of Mother Tongue
which is the core basis of one’s identity, history and culture.

The State Council of Educational Research and Training & SCNL would like to
express gratitude to Professor D. Koulie for his contributions.

We would also like to acknowledge the Department of Arts and Culture,
DIPR, all Literature Boards, Tribal Hohos, and the individuals concerned for
their contributions towards the development of Nagaland Heritage Studies
Textbooks.

The Council & SCNL also wishes to extend its gratitude to Smt. Kevileno
Angami, Commissioner & Secretary, Government of Nagaland, SCERT and
School Education for sharing valuable suggestions towards improving/updating
of Nagaland Heritage Studies textbooks.

Lastly, appreciation goes to SCERT and SCNL team members who have

worked hard in completing the NHS textbooks revision on time.

Dated: Kohima the 7" of November 2022.

THAVASEELAN K N.CHUMCHANBENI KIKON
Principal Director (IAS) Director,
School Education, Nagaland, Kohima SCERT, Nagaland, Kohima



VAPHRAJU

Nagami utho u jiu kiikrekrekiibako hi miikrii p6 bayi mozokiisu na kiiphrida thipo tayhece lii phriyi
kuve thiyikuta na u niba. Liisi mhase cho co miireyo kiizhomiko mutsiimiice de rhiipoé kiimiita po
kutasa kuphrinumiko po u tho u jii phri mozokiisu na mharhii mata. Veli Nagaland lii-e thiizho siiko
miidzi tiyi mo tina riinikiimo po thi vorite. Siizikiiba dolit SCERT ko utho u ju li kiiphrida doso
5 kitsona khipo pariyikiita zode Nagami swoye miitii mhase cho co kimha de u se zhiyitakito
miuluba.

Nagami utho u kulhGizhorule jo phrikuti hi khrekiisanumi po u ji phrise, thoseyi, ukimiile seyi mu
u ju hi unuyikite thisute. Sumhuri ukrune zhorule kiiveko khiyi mu miidziyi kiive po thisite.
Kuphrida doso 5 i hi ngoyikuti Nagami hi dipobi de vo u ceju lu lhiyi, dip6é cho co vori, dibide
kimuthi kimukroyo, litho lithi thiyo, dipo teti tekrayo, dip6 tiice tsakhayo, dipo tiice khro thiinye
nyeyo mu dibi de nyeyo mu ube mhatho tiirhi tiirha kiithido hi kiimhatiko p6 kiimuletho thide phri
tozu.

Siina kuphrida p6 parikilyi zode khrekiisanumi po u kriune jo sekiyi lubi mo de utho u ju seyi
mozokusu liyi mu seyikiito muriyo.

Valalii, Chokri Chakhesang Literature Committee zalii posii kiinyiyo kiitasa Nagaland Government
mu bahoshi SCERT-e u kiivethoyo khasii de Nagami kiilhii jo kiiphrida khipo parikilyi na uniirizote

mu miizari zoho thikiti posiiyo.
@,ﬁ,@

(JOLAYI NIENU)
Chairman
Chokri Chakesang Literature Committee



ULUKUBAKO

. A Nagaland

. Nagami ceju It Thinyeko - |

. Nagami ceju I yeboko dibi de u zathoko ngoyi shikuti - Il
. Mighi mu Thupro (Nagami malhu jo)

. Nagami ceju i thunyeko — I

. Nagami ceju Il yeboko dibi de u zathoko ngoyi shikuti - |ll
. Nagami ceju Il Thunyeko - Il|

. Mathiwhi Murekiti - Nagami Na Umakuro Po

10. Nagami kruzho ruzhiko Chokri (Chakhesang)







THUPHRI 1

Nagami ceji U yeboko
dibi de u zatHoko NgoOYi
SHikUti - |

Dipd na Nagami yeboko kuza po kukrekre ta shikiti no n ngo thiyo me
ma? Suo kukrenamoli puko lhuyezho mu ujuko lizo kiikrekrekuti huhu
zon kukrekhrokuti na. Nagami yebo kukrekreti zako p6 parikuti lizo
yebo mori yebo ceji mharheko lii ujdo p6 posiiyo.

1. Phom

Phommi cejuthu botu I Ihubakiti z6 de
rina pu kimituko ngo nvei bayo. Cejutu St
pili mu cejithu bo-o hiko lizo kimhii pon /3%
zwil pu bayo. Phom jiico siio uco ta lizo
‘kimhi’. Phommi solhukruko lhiriye st @&
tsu puko rabowhi It vorikuti cho kuna lun =
vori. Poo lizo ‘Ying’ mu kukreo lizo ‘Long’.
Phommi Yinghilong khapoé puko lhiriaye
vorikitio mu thithi kiatho-o ziyo.




2. Lotha

Nagami yebo kukreko kimha, Lothako ri
Chinami ceju Manchuria lt lhuruye Nagami
+ '+ cejutu Khezhakenomi rina lu vorikuti puko
" sllo mulayo. Sutiuce Khezhakenomi nulhu
. kroswo siirita mu stio na puko tata de
lhuruye st musoco vata. Puko cholu kuri
puthi mu kukremiko mhudzu vota. Kukreko
puko na u lukimuzhe de puko jo6 kutsokula
vosu. Ve puko kulakiusu ngokuyi lizo Latha
puco “mi mhidzi vokuta”. Latha juco
: kiidepo ‘Lotha’ zide mi mhudzi vokitako
== mori takiitako thima kro-o zao yiyita.
& Khristanmi vorikuti mhudzi uco kiikre stio
*= lizo, Lothamiko urhu kukrekreti riisuyo
R BZiiE mu puko riitho thipé siiyo. Pukotho puko
C|kut| Lotha ta Ioa eroe jipo suo poco lizo rutho thisuyokuti thumako.
Sikuba tuo G hio thi muzu po6 Lotha ziva. Britishmi Qurotho kiizho-o
J.P. Mills thomakiti thiuma zako p6 Lhota Naga zima side utii hu sa
suo thi kimuzi p6 Lotha thisu.

3. Konyak

N yebo mapd thiyikito na n
nyi gukutosu lusute? Siosi
Konyakmiko thimo-osuyo. Pukotho |
puko cip6 “Na — ga” puco ‘nyi’ (na) | =
mu ‘gl’ (ga). Yekro kukreko cei
pukotho puko khimukreyikito na
unyi gukuati mori hophakuti suo u
natsi lu thitata. Konyak cikiti ‘Kah
— ha’ ziriyo kah lizo cejutu mu ha
uco thiimako, cejutu thimako. U nyi
gukati mu umo yo ukho jikiti zasiko
I Konyakmi sekreyiyo. Konyak hi




dipobide soyita shili siio cho kuina li1 ba. Co p6o lizo Konyak jiico suio u
me kiuna lun jucoko povorikiti posi, khao mori pi mu Nyak mori kitu
stio kilkkrenamoli Konyakmi pitha tukuti na. Co kiikre poo pokiti lizo
pukotho puko po “Kong-nyak” siio uco lizo ‘unhyico yo ukhojikuti’.
Konyak juco-o lizo Britishmi ghuphra lun juco-o p6 parikiti.

4. Kuki

Nagaland I Kukimi yebo lizo “Khul”,
It ba vorikiati muliyo. Botu hi lizo
China thuthi matsuce ngoyiba. Khul
uco lizo ‘Kucece mori cejukhro’.
Burmeseko lizo Kukimi yisii Chin
ziyo. Bengalimiko Chittagong cejutu
kivachoco lizo Kukimiko yisu
‘Kookies’ ziriyo, Britishmiko puko
zapo Kuki zide thova side sii saco suo
sO tata.

5. Sangtam

Britishmi Sangtam rabowhi musoco
vori kuratho ce, Puko kriitao
Woodthorpe thimako dipéceo ba
vori shi puko kitsosii. Puko kulasu
“Sangdang” side posiu, Sangdang
uco tio lizo phakro zwo kurukruyi de
thiimako po ci thipo silu lhukiba. Mu
suo ri puko ukrune lhii kiivo riinao.
Kuhopobi sheri British kiizho-o puko
zap6 Sangtam side thova, mu susa
Sangtam zao qurezho lun so6 vorita.




Juco kusako:

1. Yebo — thuma kulhii zhorule kiimhakuti kro.

2. Botu — mhabotu mori kharobo zatsé po6 bo.

3. Rabowhi - cejii ra bothii mutupo kiba, qurowhi zats6 whipo.
4. Lharuye - thathi po lu ba la thuthi kikrepo It vo Ihikuti.

5. Qurotho - qu mu mharo miikha p6 thiima zive na mhathikuti.
6. Kiicece - cejutu lu ceju u ce kiizho ce kiba.

7. Phakro - ceju mhu utha zw6 rukrukuti.

Dodikiti:

A. Kitsokitiko kulasute.

Phom juco siio uco dipéta? Phommi kulhiibo vaphrasiute.
Lotha juco dipoceo povoria? Suo uco dipota?

Lotha yebomiko dipobi de pukotho puoko ciyoa?

Kukimi yebo dipéceo u kulhubo thivoria? Botu hio lizo
dip6ceo ngoyia?

Sangtammiko kriine runao za dip6ta? Suio uco dipo lizia?
Konyakmi ucho kuina lu vorikuti vaphrasuyi?

PN

oo,

Kuvazukutio p6 kiikhusute :

1. Lotha kiimhu poba.

2. Phom Burmeseko po Chin ziyo.

3. Sangtam mhudzu vokita.

4. Kuki unyi gu mu ukhojikuti

5. Konyak phakro zwo kurukrakuti ci lh lhayo.

Muchukutiko U lusute.

1. British kiizho-o zatho suio thosiu.
2

3

. Lothamiko China lu Ihariaye vori.
. Phommi botu li Ihiibakiti zéde riina pu kimutuko
ngo mvei bayo.
4. Konyakmi ju li Kah uco lizo mu ha uco lizo yo.
5. Bengaliko Chittagong cejuthu yo kiulhiiko Kukimiko yisi

D. Kutsokusuko kutho mu mo po jisute:
a. Konyak Yibomi maphimi thiyi kiitona, mi péa unyi gi mosu.
b. Phom yibomiko ‘Yinglong’ hio p6 su puko kuvo thuthi le poyo.
c. Lothami yibomiko hi Khezhakenomi riina lu lhu rayie kivo
potayo.




d. British mi kiizho-o, J. P mills-e sangtammi yiboko z6 kurithi
kiratho thi.

E. Nzomi po z0 de ju kusa sekuyiko pu sii jucho kuriyi li thish.
Suko po sl n dosoko z6 kuzayi.

Lhirayi Qurotho Kiicece Phakro

F. Thuphrio lu ntho n yebo kiimo yebo kukre kithopori kiidayi de
no puko yebo jo It n kiinutho juco 100-150 suio po thosiite,
thaka,kutikukra, ghimune, rizhi kukrerisa. N kulto po
pokasukiito na no mharhe rhestui ve.




THUPHRI 2
A Nagaland

A Nagaland

Nhamunye ktdenupu bi

Mu khonukholi jutho u ceju khwd.
Ceju zlve sekulkra klyi di

Mu cejatu karukra ra su

Kukuyi p6 thijé thizo su.

Mu Nace khretho lize kimunye.
Hihi u Nagami, A Nagaland.

Kukhra dzikhu kiizho pé kiimha
Mu kizokUve dzi mukrémo kuzu bi.
Jutho khasu kubara

Mu cejl va Iu kathtpu kiaba

Suo tuyo kutso kasu

Tharimavemi kimurekuti.

Hihi u Nagami, A Nagaland.

Rukulu Kezo




Ju kusa hiko seyi.

NOOhONS

Nhaminye - botu mori thuthi hura nhaboko ngoyiyokiti.

Khonukholu - botu mori thuthi hura khonuko ngoyiyokuti.
Kukuyi — ruzhi mori thuri lu veklyi.

Mikromo — muli mo de mukrethi mori z6 pu kuba.
Jutho — mathokuti.

Kuathupu — mhapoyi muproé mo de thupukuti.
Tharimave - thama thari la vo thuri thisekutimi.
Kumurekuti — mha u malhukuti.

Dodikutiko:

Pumokuphri - Thaphrimiko pon ukro thiyi de lizo pumo phri site,
susayi mi kiina mori mi po pon phri sute.

Kutsokuti mu kialakusu :

1. Lizo-o, ‘A Nagaland’ i nhamiinye mu khonukholi siio po dipo
mudesua?

2. Lizo lu likizopue Nagami ceju lu kimile kuve dipoko thesuia?

3. “Kukuyi po thujo thizosu” likizopu na suo uco dipo ta?

4. Lizo-o lu somi khapo kimurekiti zide cisua? Mu liklizopu subi
de puko cikiti no dip6 luyoa?

5. “Kukhri dzikhu kuzho po6 kiimha mu kuzokuve dzia mukromo
kiazu bi”. Khakusu ju hio no dipo seyia?

Michukutiko lu lusite :

1. Nhamunye bi mu khonukholi jutho u ceju
2. Mu karakri ra s po thijo thizo su.
3. Jutho khasu mu ceju va lu kathupu

4. Suo kiutso kusu kimurekuti.

Kudipo bi de Khonukholit mu nhamiinye riiguyi mosuyoa? Lu su
de kudipo choli thisuyi ve sheli co 3-4 thosiute.

. Kiipo mhatho:

Doso kuiza pii ukro so6 thisuyi. Ukro kukrekre kutiko ce mikhroco
khakumiuta jicoko po su Jucho kuruyi thisute. Ukro po lu thaphri
po pon doso mituko na phri mutosuyi(doso It kiibbako z6 kuzayi)

Kudziutho kulude Seyirukuti Kukuyi

Mhatho Mharhu :

N botu li ngoyikiiba khonukholi mu nhamiinye mharhe popokiti
phukiinguyi. No pd n lusida scrap book lu siiko p6 dasii mu uza
thosuyi.

THUPHRI 3
Nagami ceji LU
THUNYeko - |

Seyikuto Coleko:
. Ntho n yebo thunyeko mu uco-ulako jo seyi.
. Yebo kukremi thiinyeko jo ri seyi side suiko na unukuti
thi kahuyi.
. Ju kusako, jukhreko mu juchoko seyi side ntho suko po6
juchoko thisuyi.
. Kimusekuti mha mozokusuko peyikuto na thuphrio

seyi de phrislyi.

. Ntho nju It po mulhusit mu thosiyi.

. Po mu jikuti lu chotha khakusuko mudziyi mu seyi.

. Yeboko mutu thiyokutiko kimhakuti sekreyi mu seyikuti
thiyi.

. N yebo thunyeko zokiimo mi kilkremiko thiinyeko ri
ngokusi i po umakune kive thiyi mu thazuyi.

Nagaland po6 thiinye cejii zikuti seyo. Nagami ceju li yebo kilkrekretiko
utho u thiinye ba phro. Thinye mutiikhro yikite mhathomhathiko zéu
kilkhutsoba, Kukrenamoli vokuta tu lu yikute p6 mhatho kiimiletho
po thi vorikati na.

Thinye hiko tulu u thard rasukiti krizho 1 nanyiko thi mu nanyi
zhoko thi bayo. Ve tsutue thiinye mori mi zéu hikiti mhatho suio kilkha
vorite.




Aoleang Monyu

Hio Konyakmi na thinye gz
kiimuletho po6. Tutse kiuipra
tsamunyeko kha do kuva #
sa Tsade khri zhophrido ™
kiirace nuikritho stio bayo.
Wangwan kiumisa ripu
suo bakuti nukritho thiyo.
Wangwan hio zasi lizo
cethice mhidziico kira
ucoko ri sa de p6 shusuyo, mu susa Wangwan pon jopo thumako
tsukito na cipd nukritho It suyiyo. Kruzho lu lizo suo tusozho soro
nukritho thi de suli mithio riwhu, fhathi, rizha, litsaleko thi, pholoko
thi mu hi zibayo.

Metumnyo

Hio Yimchunger thinye
«* pod, Zholo 8% nha niikritho
thiyo. Yimchungerko lizo
& thupumi muatuko hi  ukhri
B soré ba mu thiinomi mutiko
ukhri pongu bakuti muluayo.
§ Stolin thinye hio lizo
SRS huranumi miunu kusakuyiko
¥ khri khasuyikuto na nukritho

- g ~ " thiyo. Thiinye tice, thimu
khra soro thupuml na mu khra pongu thinomi na khapo utsépoce
susuyo. Hizokumo, thinye hio tu lu ri hikiti, khretho kuisa zokuti, mi
yo unumokitiko rikramokita thi mu kusokurikiuto na kiivakhakiti
thiyo.




Mimkut

Thora 17" nha Kuklml
yebo thiinye hio nikritho § s P
thiyo. Thunye zao lizo tulha i§

lin poéparikiti  thi “mim” L3
(Kuseko), Kukimi mualukiti, §
lizo puko ceju chozu-o ta
parikita sa tulhao ngoyikuti
na. Kukimiko puko kulhiubo -
lizo ceju khro lIhii vorikiti sio mulayo. Mlmkut nukrltho thikati I|zo
Thilha zikuti thurumi cejukhro de kubao siio nu thisukuto na.

Tokhu Emong

Nguha 7t nha lizo Lothamiko
Tokhu Emong  nukritho
thiyo. “Tokhu Emong” P
uco lizo tulha rokuta sa yi f§
IO mhathoko rulukita na ji=
hibakiiti. Thiinye kiikreko [
bimo, Tokhu Emong lizo riina
10 kilhiiko pon thiinye bakiti
ta 10 rawhukiti, fhathikati,
tulhekithi mu ravoruavu thikiatiko kha mu kunyiyo. Tudo hio th It riina
IG mipori pon chozu-o vokiti khayo. Ukhrethomiko mu ucelimiko z6
de kumurokuti thi mutukuyikuto na chithumuko po6 tsukiti thiyo mu
vokutatiko i mi yo unumokutako rukramokuta thiyo. Muthiwhuo pon
kiizopo thiyikuto na cethice kimunoce me thipo kimurekuti thisu de
hikati thisusuyo.




Sekrenyi

Sekrenyi lizo Angamiko
thiinye kiimuletho p6 Tsakro
25t nha nukritho thiyo. g
Sulizo  uthi  kimusakiti &4
thiinye po6. Susiina Sekrenyi BN
lizo thipumiko pon dziikhu |
I dzuarulokati una thiyo, 2
susari rina dzukhuko .

thi kiimisakiti thiyo. Dzurulokiti hio uzasi lizo kuchikiinyiko mu
urikusuko khri mitavakiti stio thiyo. Thupumiko pon ghune
sotokubako thi kumusakuto na dzukhu lu dziuthu poévo kupropo
suiko vakiti ri thiyo. Thiinomiko ri cetaceliiko thikimiisa de hezo su
povo coko yolu kiido kungulasukuti thiyo. Nanyiko thitsova kimutha
ukunuti stio swodiuta de tulhuko thi hibayo.

Chega-Gadi

Liangmaimi thiinye po, Shera
zho 315t nukritho thiyo. Sio
swodukuti  vuzukukhu  po
dokhriyide poruthothithumako
pon lhiumveyikuto na suio thiyo.
i Hi sao lu lizo rinamiko ukro
thiyi de yi lu pru se de ‘Tebai
Bailo’ suosu lizo khonuko pon
puko yi I tata non kudukuti.
Kuhopobi sheri, Chega-Gadi lizo natsiko mu khresarilimi huhu ngo
unii kibako na thiinye p6. Thiino thipu huhu sesayikiito na riwhurigi
thi mu thinomi pon kutikikrako kiisosu de po pru kuzatikuti thiyo.
Cekroko vo kusokungukuti thiyo, stusubi muthiwhi ri lico hico tilhiko
thizuyo.




Juco hiko seyi mu ucoko seyi :

1. Thuru — urhuo mori ukimunupu.

2. Nanyi — urhuo mori ukimunupt malir mori risuy
okuti.

3. Kumausa ruplti - urhuo celu kivori ra.

4. Khri — thima umo zathii po, thiuma thiimo-o mo de
u me.

5. Nuranumi — natsimi munukuyice.

6. Kuvakha — thinomi pé mu thupumi po kariton kurathi
yi kuta.

7. Thurami — thima mhu p6 ngoyo kiimo ru.

8. Ruwhukiti — nhathira li pri khonuko whu de zhekiti.

9. Celuimiko — u cekro kiimunothoko.

10. Kumuro — Kukhu vokiti.

Dodikuti:
A. Thuphri li Jucoko phuyi de p6 Jucho hiko z6 kiimha kiibako
phusite.

1. Mhapo mori mipo thi pé musa su kuti

2. Tsate kiti thiswidu kuti. Tsa po su ceju I te/do st de pu pon
ma suri kuti

3. Thunye, Nachi nanyiko mu Miathiwhi mhatho hibi kitiko
tusozho p6 mori utir hu miatho mukre kust

4. Thumako mori mhanyoko po6 vo kurhuyi de Lurhojuro kuthi

5. Qurobo mhane mori mhaneyi kilba mu kulhu
mutu
6. Mucoku kuto thi mori muta prakuti

B. Yeboko p6 utho u thunyeo zéu kilkhusute.

Yebo Thunye
Yimchunger Chega - gadi
Lotha Sekrenyi
Konyak Aoleang Monyu
Kuki Metiumnyo
Liangmai Mimkut
Angami Tokhu Emong

C. Kutsokuti khakusuiko kulasute :

1. Thunye dip6o li thimako pon riwhukuti, fhuthikati, tulhekuthi
mu ruvoriavu thikati khayoa?

2. Dip6 na Aoleang Monyu nuikritho thiyoa? Kiirao dipo6 zasita?

3. Dip6 na Metimnyo thiinyeo nuranumiko na muleswota?

4. Dibi de Sekrenyi thiinye tiice Angamiko utho u thi
kiimiisayiyoa?

5. Nagami khresarulimi huhu ngo unu kilbako mu natsimiko na
thiinye dipodota? Dibi de thunye hi tu G thiunomiyi thUpumiyi
huhu sesayiyoa?

6. Dip6 na Kukimiko Mimkut nukritho thiyoa?

7. Nagami thunye sordo mutiuko Ia hi kimhakuti thi kilbba no ngoyi
kuba mhaco kiina thosite.

D. Botu rhe kiimuta i thunye za tusozhoko uzhoti li thosute.

Thinyeko za Kudipo tiice nyeyo shi?
Metimnyo

Mimkut

Aoleng Monyu

Tokhu Emong
Chega Gadi

Sekrenyi

E. Uzhotlio rhesite.
1. Kukimi mulukuti puko kulhuibo-o lizo.

(a) Katsa lu (b) tstipotsuro pi
(c) ceju khro (d) kairix shice
2. Thunye za uco dipoo tulha réyikita sa rulukuati ?
(a) Sekrenyi (b) Tokhu Emong
(c) Aoleang Monyu (d) Metumnyo

3. Sekrenyi tu It nanyi thi de dzurulokutio lizo.
(a) Tulha royikuta sa umo thi kimusakuti.
(b) Thard kisu whu matakuti.
(c) Kiichikuinyiko mu urukiisuko khru musavakiti.
(d) Wangwan kumusa ripi cipo vorikuto.

4. Thimu khra soré mori pongu khasuyokuti tlio.
(a) Metiimnyo (b) Tokhu - Emong
(c) Mimkut (d) Sekrenyi




5. Tokhu Emong tuce thimu po6 mi tsukuti.
(a) Zo6miko mu celumiko kiimiro mutukuyikito mu mi yo
unumokitako rikramokiita.
(b) Usomi libi rhoyo.
(c) Ukhri khapo nuranumi tsukuti.
(d) Thilha thurito pon unuyikito na.
6. Tebai Bailo lizo semutokuti
(a) Thumako kudi de puko pon yi li tata nokiti.
(b) Chega - gadi thiinyeo swodukuta po musekuti.
(c) Thuno thupu udolii huhu khriakiti pokusi.
(d) Khonuko pon yi It tata nokuti kudukusu.

F. Luyide kulasute :
Mi kiina mori mukro thi de bayi side kutsokuti khakiuisuko
kGiposute.
a) No thaphri hio It ujé phri kiibao, mhacen n cip6 npon thiinye
po It voyino lizio-o no dip6 na mu dipoéo kudayita?
b) Dip6 na Nagami lhiimoko nanyi kiikro thiyo mu ukimunupi ce
mhakhasuiyokiiti thiyo shi?

Footnote:
jukhreko - phrases, nukritho - celebrate, lhiimo - ancient.




THUPHRI 4

Nagami ceji 1U yeboko dibi de
U zatHoko Ngoyi sHikiti - 11

6. Yimkhiung

Vapo sazoédzura kuna tayokiti puni tutse
kiucho kukre tata. Puni utii kucho huhu phu |
mudikita na udziizé tata. Vele ponhapo |-
puni uti kicho phukita suo zhokhro
ngoyi, mu siinhasi puni unurizo de kuztpo
thi layi. UkGinGpl puni kiizé rana po shuyi. -
Side siio zapo Yimkhiung Awiin thiyi. =
Dzuso It Yimkhiung suiota lizo phukiti mu
votsokilyi siizo saso lu Awiin suota lizo
"kagwir’. Juco kiinani uco-ota lizo, “Thuthi
kiigwi p6 mori thiuthi kitho-o sazédzurani
thala Ib vo huhu ngokuyi.” Yimchunger zao
lizo Qukharo lusi It tho mutakiti ngoyi ve
yebo thiza kutho-o lizo tsudo ce kude po
s Yimkhiung thi.




7. Zeliang

Zeliang za lizo thiuma kro kuna
ba. Zeme mu Liangmai. Puko ri
Nagaland state lu tsii Peren kharobo
khalia  kalhimiko zo. Tsade Kkhri
1943, C.R. Pawsey lizo Naga Hills
kharobo Deputy Commissioner
thiba side kro kunani khapod Zeliang
Naga yebo thisii. Hiolun puko zako ngoyi.

8. Angami

Nagami yeboko doli Angami-e yebo
kiizho p6 ‘Angami’ suio lize Britishmi
thokusu zatho. Thuza kutho suo lizo
Makremi celun povorikuti ju ‘Ngamil/
Nglinbami’suolize ‘thumamhakuhopoyi
thiyi kuvemi’. Thadzu kukromi pon
ukukha kuba tuce lizo Angamiko utho
uyisi ‘Tunyemi’ ziyo. 1832 tiice Captain
Jankins-e pu raphinu Makremi 700-
800 mi mha puyokuzhomi zéu Assam lu
vokutonaAngamiceju puthiivo. Kuzho-o
lizomijukulayokuzho Makremi-ocesomi

thithi botu hilli lhiiyo shi, side kiitsosu, pu ju kulakusuo pokutl Ngaml
mori ‘Ngubami’ zisu. British kiizho-o ‘Angami’ zide thoyita siina tha
kiutso susuibi hio sétate.

9. Chang

Changmi yebo lizo puko sébo kiizho
po Chongnyu likuti yolun vorikiti
muliyo. Siio banyan s6bo mu suoyo
cho kukrekrekuti muti ngoyi veyo.
Vele Changmi thuza kiutho-o ucho
kiikrekrekiti 1G ri ba. Hiko lu poe pokiti
Changjuco lizo Changennyu ju liin pévori
lizi uco lizo rukruswo de thabakiti’ mori
‘ukumituko mhu rukriswo bakuti’.
Kukre po6 Ilu pokuti lizo Changmi
hi nathoco vori lizi.

Natho kiivaco juco lizo Changbou ae suizi,
suli pukotho puko cipd Chang zitata.

10. Chakhesang

“CHAKHESANG” thiuiza lizo muthiwhi
kro so zako jula kuratho-o khipo
parikiti stio lizo, Cha lize Chokri, khe
lize Khezha (Kuzha), mu Sang lize
Sangtam. Siuo lina Chakhesangmi lizo
muthiwhi kiizho kro soé ltn thipo pariyi.
Chakhesang Naga yebo lizo muthiwhi
ju kukrekre de poyokiti stio lizo puko
Chokri, Khezha (Kuzha), Poiime,
Sangtam, Simi mu Rengma juko ri poyo.




Ju kusako :

1. Dziso — khongul/jucoko li u mhiudzuco lusikho kha
basasukuti.

2. Saso — jucol/khongu lii usaco lusikho kha basasukuti.

3. Kharobo - qurobo zatsé po bo.

4. Khula - |hikiba rana lu.

5. Natho — nace tho parikuti kiivaco

6. Muthiwhii — pho rina p6 lu kilhiimi muta, nanyi
mhathomhathi, mhazii kiikrerisa.

7. Jula — juco kuzakiuti, thaka sdbo hio jula kiina ba —sd, bo.

Dodikuti:

A. Kutsokutiko kulasute :
1. Dip6 kuthice mu sopde Zeme mu Liangmai p6 Zeliang Naga
yebo thistiva?

2. Yimkhiung Awin lizo uco dipo6ta? Dibi de suio vorita?
3. Angami zatho kitho-o dip6 lizia?
4. Chakhesang juco kutho-o mu puko ju poyokitiko kuposute?
5. Dibi de Changmi zatho kukrekrekiuti thoyite shi vaphrasute?
B. Muchukitiko It lusute:
1. Changmi yebo s6ébo pdyo vorikuti stio lizo .
2. Chakhesangmi yebo p6 pariyikuti muthiwhi kizho
yolun thiyi.
Zeliang lizo thuma kro kiina ltin po6 pariyi mu

Yimkhiungmi yebo za kiitho-o lizo
. Makremi ju I Angami zatho parikiti
mori

o s w

C. Kuvazukiutiko po kukhusite.

A B
1. Yimkhiung Peren kharobo.
2. Zeliang ‘rukriswo de thabakuti’ mori
‘ukimutuko.mhu rukriswo bakuti’.
3. Angami ju kiikrekre de poyokiti.
4. Chang Yimkhiung Awiin.
5. Chakhesang thima kuhopoyi thiyi kiivemi.

D. Thruphre hi ju co p6 phu po thosoéte.
a. Thimako z6 puvo kiingu sala kusu
b. Thumako mori mhanyoko ce ri rukri ku kati
c. Thura tholu ta kita
d. Mhapo lu phri sa mori vaphra pu kiimuta

E. N Kumuthao pon ju co hu phri mito su. Juko runyi sikllyiko rhe
mutu sute.

Thikhiruyi Kumuza Mathi
Chotha Prusatsi Ngokuyi
Kukre Tsuti Zhokhro
Unuri Kukrekuh Kumulutho

F. Ubo rhe kiimuta Il ju/lyeboko za phu site.

Chakhesang Chang Zeliang Yimkhiung Angami
z E L | A N G R Y
X R T C Y J L B Q
C B D H X A Z E U
E 0] N A B S R Q |
G L | K C F L X o
Y | M H H | U N G

| X A E A X R D B
K Zz G S N \") F D S
M \' N A G B A Q T
P S A D Vv R S N
R T o G X S J H |

G. Thuphrio i1 ntho n yebo kiimo yebo kukre kithopori kiidayi de
no puko yebo jo It n kiinutho jico 70-100 siio po thosiite, thaka;
katikukra, ghiumune, ruzhu kukrerisa. N kaluio po pokasukiito na
no mharhe rhesiu ri veho.

THUPHRI 5

MigHi mu THUpPRO
(Nagami MmalHU jo)

Seyikuto Coleko:

. Thuphrio phri mudukuti zo de phri nvesiyi.

. Ju kiisako seyi side suiko p6 utho jichoko thisiyi.

. Mukro kuzo jupokiti mu runyikiti thiseyikito thi kithayi.
. Po mu jikuti It chotha khakusiuiko mudziyi mu seyi.

. Thujoo lu kutsokutiko kulasute.

. Nagami mhalhi joko seyi.

. Kupo i poseyikiiti thi nveyi.

Vapo khretho kiive kina tayo, Thupré mu Mughi. Pénhapo punyi Time,
thira kiusu kuswokuti po va tolen mpeyi. Chode lu punyi zomiko hu
z0u kusoyi. Suiko lizo Methobu, Sébro, Sédu. Thuria kusuo time vakuto
na uzomi misoko ri kimuizayi ton u mpeyita. Puko khretho pénguko
thiivao Time celi votsoyita eli thuruo celi bamota. Puko utukiive hio
26 de mukhro celu luta side pukotho vo celti uki kiikrekretiko G rusi
bata.

Thiproe thizi G risi ba mu mughi sukiminoce ba. Sébro I mepho
I ba. Sédu cekha piliio bato-o rhilyi Methobi lizo cekha kiimuinoce
bayita. Time celu vorikiti ce tuzobéta. Pu kizo lusu ta miuzi vazusu
thiizio vota. Pu ki zuyi mumitha, Thipro pu zosu. Time st semuto de
rakhi pari matha mighi-e thizio utso kiikre poco ba de pu kulyisukha.
Tsu Time chiswo bata.




Pu mhango mokiuta na mu zébokita na dipd pon pu thi muchiva shi
siio semota. Suina, Time me mutoyikiuto na tasi mephd lu vo. Pu me
mutokusi ce, sdbro pu pra pu mhii pova. Mha peyi sukita na, Time ta
cekha co vavo side Methobli liin tsarhoyita. Pu rutu pri ceju pu kusosu
mumiutha, séduo cekha pi rusu kilbao ka prii de Time guphreva.

Time suio lu po pu vala thita. Pu mha kubukuti thisayi lhote. Time so
G thakisi silo mhanu-u uzémiko zéu kultirhoyi lizo stli u ngomumi
kiikuthoko mori u kulhi G mhakuré kithopori mhu kuyi vekuti ngoyi.

Juco kusako.

1. Mukhro — mi kilkremi pon semokuti, rusukuti.

2. Mepho — mhashoce li mori kilkre ra ri me thiyokuti
thuthi.

3. Piluo — muUsoCco u pico.

4. Vazu — mhapoyi ukiikha mo mori ucho kha mo de tau
mudu lh vokuti.

5. 26 — mha uhu thikuti thipro po kuthokuti.

6. Kuyi — khonu kutsuko pon uyo thi muchiyi suyokuti.

7. Guphre — nudakati.

8. Vala — kiinutho mori tsokuta.

9. Kulurho — mukro kiizé po kuthi.




Dodikutiko:

A. Kutsokuti hiko kulasute:

Ponhapo Miughi mu Thupro dipd mpeyia?

. Mughi mu Thuproé nyi z6 kusokuyi zomiko misé kukreko somita?
Puko dip0 thito mpeyia?

Vatokiiziiko vo dipdceceo riisuba?

Time celli votsoyi limutha pu dip6 thia?

Time mepho lu dipobita shili vaphrasute?

Mighi mu thipro nyi umiza séko kukhruhi sa mozori Time vakiti
10 munyiyi vekuti no luyo me? N kulti khasute.

7. Mughi mu Thapro nyi joo |l dip6 zhoriile ba?

N =

B. No n kiird zo kiiso de mi humi pon n khruhisukuti ti vapoyi
subikuti s mema? Cokrelhe (paragraph) po lu stio jo thosite.

C. Muchukutiko lu lusite :

Thiproe Muqghi po thi.

Time lizo po.

Ponhapo Muqghi mu Thupro nyi vato mpeyi.

Time me mutokusiice, Sobro pu pra pu pova.

Uzdmi zou kulurhoyi lizo kiikuthomiko ri munyiyi ve.

apwbS

D. Kuvazukitiko po kukhusute:

A B
Sobro - a) zopha
Sodu b) z6
Mughi C) pu
Metho bl d) kayi
Thupro e) krava

f) ritu

apwN=

E. Mhatho Mharhii :
N mukro Il malhiijo po kiidayi de n doso i thijoo posute.

Miseju : Kimuthao pon puko ce kiimiinokutio zéde doso |l ukro
kiizasu mozosu (kiimuno bakiutiko po kropo thisuyi ve) side
tayhece tso kuva sa thujoo na mhathikuti. Puko pon doso lu
thijoo pokiti thisuyi ve. Kro popokiti It mipd pon thijé kiildodo
zori pokuzasiyi ve.




F. Mhatho Mharhu

Malhii jo po kiudayi de stio thoyi mu n doso i thiijoo posute.

Khoro:

e Kiumuthao pon puko ce kiimunokitiko z6 de doso lii ukro
kiizasu mozosu. Kuimuno bakutiko po kropo thisuyi ve side
tayhece tso kuva sa thujoo na mhathikuti.

* Ukroko pon doso lu thujoo pokiti thistlyi ve. Kro popokiti lu
mipo6 pon thijo kiidodo zori pokiizasuyi ve.

* Kumuthao pon thaphriko tarho mu chotha st de puko pon
thijoo po kuzasiuyi ve.

1. Thujéo pon swudiu, mitsu mu vala hiko bayi mosu.

2. Thaphriko pon u doso Il kiibbako pe de thujoo po kuzasu

mosu.

3. Ju po kubatuce puko pon muli mu ubeko pit miiyho kuti thisu.
4. Puko pon ju po rukri mori ruleyi tasu.
5. Puko pon ji po mutoyi mori miswilyi tasu.

. Mhatho mhathi: Pokuti jubo-o mukhroco khasumuta. Thaphrimi

kiina pon kiimuiza de pokiti jubo kiidayi de puni pon huhu kutso

silyi.

CO (food)

1) Co nkiinithoyo
dipoa?

2) No kidipo na hio
nnuta?

3) No kudipo tuce tiva?

4) Kudipo tuce tiyo
shi?

KUMUNU TUSOZHO
1) Nkiimiinu tusozho
kudipo tuce shi?

2) No kudipo bi de
ntiso nyeyo shi?

3) No mhakudipo6
nkiimiinu tiisozho
nha ngo nisayoa?

4) Nkuimiinu tiisozho
nha mhakudipo
tinusayo shi?

RUZHU

1) Razhir nkiiniithoyo
dipoa?

2) No sop6 zo de
ruzhuiyoa?

3) No kudipo bi de
ruzhuiyoa?

4) So poén
nmuthasiiyoa?

LHUTULOKO

1) Lhatilo dipoa
nkunithoyoa?

2) No kudip6 na
nuyoa?

3) No Ihitulo ti hio lh
kudipo thiyoa?

4) Lhatulo hio tuce
ghumiine kudipo bi
kutiko séyoa?

UzZOMIKO

1) Sopon nzomi
kiivethoyoa?

2) Kidipo tiuce nzomi
kivethoyo ce
vosilyoa?

3) Nzomi kuivethoya
dip6 ce bayoa?

4) Kudipo bi de nzomi
nkhrihi siiyoa?

KHONUKO

1) Khonuko dolu
dipdyoa nkunutho?

2) No kudip6 na
nnuyoa?

3) Hio dipoce
lhiibayoa?

4) Hio kudipo ti bayoa?

Seyikuto coleko:

1. Ntho n yebo thinyeko mu ucoulako jo seyi.

2. Yebo kiukremi thinyeko jo ri seyi side suiko na unukuti thi
kahuyi.

Ju kusako, jukhreko (phrases) mu jiuchoko seyi side ntho
stiko po juchoko thisuyi.

Thuphrio phri mudukiti z6 de phri nvesiyi.

Ntho n ju It po mulhusit mu thosiyi.

Po mu jikati b chot.

=

2D 1 g

Nagamiceju po thunye cejukuti seyo . Nagamicejuliyebo kiukrekretiko
utho u thunye ba phro. Thunye mutukhro yikite mhathomhathiko z6u
kikhitsoba, kilkkrenamoli vokita tu 1 yikite p6 mhatho kimuletho po6
thivorikuti na.

Thunye hiko ti 10 u thurta rasukati kriizho i nanyiko thi mu
nanyi na zhoko thibayo. Ve tsitue thiinye mori mi zoui hikuti mhatho
siio kukha vorite.

Moatsu

Aomi yebo na lize Moatsu |
thinye p6 kumiuletho thiyo. §
Tsako dokilva sa Tsaporala |
khrizho 2" nha nyetayo. Yi ro j
nveyikito na ukimiunupi ce
thijo chokiti sio pd thunye Fag:
ukumuri kiizhotho-o thi. Sulize
tsa dokiti ticeko umhatho - = =
thoroko thitso kiiva na susa rulukiati thi mu ukunu tu pori thlyo
Thinomiko mu thipumiko utho urami ghineko s6 mu ritsoneko so6
kiaratsopu de lhiiyezho I mhathomhathi kiikrekretiko thivotayo. Puko
litsaleko thi, pholo thi, kiiro-kiice mu chithiimuko p6 nye mu u hezoko
kra, siizo me thiyi de siio mutupu bakuti ri thibayo.

Mongmong

Sangtam mi na thinye
kimuletho po lizo
Mongmong. Suo Yidu
khrizho3“nhanukritho
thiyo. Mongmong
uco lize ‘Kichothe
khzopokuthi’.

Thinye hio lizo tiulhako ré6 nve mu ré mukroyikito na kurukritho
‘Lijaba’ likiti sio mudo kiuve ngoyikuto na nukritho thiyo. Ci
popokuti hi ‘Musuyangtup’ stio thikuva sa nukritho swoduyo, suo lizo
mhashoce mepho lu kiutsii s6 yo una thi de riusukiti thiyo (stio lijaba
soli). Lhako mu hezo po kutsi tstisiiyo. Hizikuva sa tulhuo thi de unu
batayo.

Bushu / Bishu

Bushu/Bishu lizo Kacharimi
na thunye kumuletho p6. Suo
tutsekupra Thora khrizho
27" nha nukritho thiyo. ‘Bi’
hi uco lizo kuchothikito stizo
‘shu’ kuzokuve na chokuiti
thiyo. Silizo tulha rokuto
na thunye utha s6 thi de
nukritho thiyo. Kiuratho-o lize
Busu Jidap, susao li Surem :
Baino mu kinutho-o lize | :

Hangseu Busa. Phangsla stio lizo kiuira kutso p6 kharo thiyiyo, mu
rina lu lukito ce suio po shusuyo. Kharo i lita mumutha krizho
mhathomhathiko suko lize, tsale, pholo mu ukrune ruzhuko thipoé u
kilusiiyo. Thinye tu lu ghunyoko lize baloko kudii mu lua ri po tsale
kiiziiveko ri thi sivotayo.




Mileingi

L Sma—— L \'JIDI Zememi Mileingi thiinye
PRy . “ " lizo mepd thi kimisakiti
thinye po6. Sio Tsarhi
- khrizho 11" nha bayo.
\~ N Hill me po6 kumile po

3 thlyo Tusozho hinhahi

2 5 cethice lu khresaneko
thi kumusapu  kubako
on kura p6 mhapori thi
e = - I molukiti siio khipo me
thlsuyo Thiinyeo tsota kumothe me hio khip6é chozu-o voti khayo.
Thinye zho-o pon musabakuto na, thunye tuso zho kiinao tsova
kiimothe thiinomiko mu thiipumiko ukotho ukhi krepi bayo. Meleingi
lize u rhuo pon kiuthipu mu mucomukhrokiti kha Zeme thiipumiko
tsusiikito na una thisuyo, stibisii lizo pukoe khonu kukhrikuzoko mu
ngomumiko belii puko thumako yoyi kuve thiyikuto na. Side thunye
zho kiina nha thiinomiko ri vo de niikritho 10 kimuizayiyo mu tulhuo
thiswo thi vosiyo.

Monyil

Monyil lize  Tsade .j
khrizho 15t nha Phommi L
yeboenukrithothiyo.Siio = Migsee
krekiti p6 z6 de nyeyo, &8
tutse kiusa siio ta lize ~ @
kilkhrii mu thurho khapo
thinomiko tsusiikuto na
libi thiyokuti thunye po.
Sulizo cekro lu thupuko = T o R £
ponukukhrukhapoulipunemoriunupi mhlkutakomhakhatsukutlhezo
kiivethoko mu lesho thi mve po6 tsukuti ti po thiyo. Mathi talhi thide hi,
litsaleko thi mu pholoko ri thi stisari pethimiko chithimuko mu hezoko
po kule de huhu tsukiti thikiiva sa stio z6 de thiinyeo tsokita thiyo.




Juco hiko mu ucoko seyi :

1.

“nN

as

Thinye —tudo poce kutikiikra kiiso kurukri po ti mu kra de
u ni bakuti.
Talhu — kutikiikra u manhu thi de tinkra hibakuti.
Qhiinyo — litsaleko thi de unyo ghuiphra kiuikrekrekuti
pariyokuti.
Pholo — ube, uphe mu umo muli de ratakuti.
Micomukhro — umo pon qu mu mutitekuti.
Dodikuti:
. Thunyeko p6 yebo vazukiti I susite.
Yebo Thunye
Monyil Ao
Moatsii Kachari
Bushu Phom
Mileingi Zeme
Mongmong Sangtam

Kutsokuti khakusuko kulasute :

1. Nagami thunye dipoo p6 thiinomiko na thita? Dipdbi de
thiipumiko thiirho mu u kukhru kha thiinomiko tsustiyoa?
Mileingi thiinye Il meo ukumule dipota?

Aomi yebo lu thiinye dipdo kimulethoa? Dip6 na nukritho
thiyoa?

‘Mongmong’ za uco dip6 lizia? Dip6 na nukritho thiyoa?
‘Bishu’ za lize uco dipoo nata? Hi tuce dip6 ghiuinyo liboko po
soyoa?

el

o s

Thuphrio phrikiiva sa jucho khakusuiko thitsosute.
1. Musuyangtiip lizo mhashoce mephu i

2. Bushu thunye tuce Phangsla suo lizo

3. Mileingi thunye tuce kura poé mhapori thi molukuti suo khipo
me thisilyo mu suo




4. Monyil lize Phommi thipuko na

5. Moatsii lize

Susa ralukati thi mu ukiini ta pori thiyo.

D. Luyi de thosuyi.

Nagami thunyeko lizo yikute zou kukhukuti thiyokuti na no
dipo luyoa?

Monyiu thinye li, Phom thupumiko thunomiko na kiukhrii mu
thirho kha puko tsusuyo. Puko hiko thiyokuti no dip6 liyoa?

E. Thinye lu cekro, zomi mu cekroko z6 pu vo kiinguyiyo. Thiima
mutl kiimuza de Christmas nyeyiyo. Christmas s6bo rhesute.
Christmas kutsokiti mha nkunuthoko pi kiinhii mu kitso sute.

F. N thinye tice thintsa kutiko khi po kiiposute. Mukhroco tho p6
kumuta hio mudzi de huhu kitsokuti thisute.

1.

No dip6 tuce thiinye nye shi?

2. No mha kudip6 nkunutho thiyo shi?

3. No dipo ce vo hio nyeyo shi?

4.

5. Noyi mi z6 de tsale mu ruthu kiti thiyo me?

N thunye tuce lecho kuve dip6 choyiyoa?

Footnote ; Pholo - Dance.




THUPHRI 7

Nagami ceju 1U yeboko dibi de
u zatHoko ngoyi sHikUti - 11

Seyikuto coleko:

1. Nagami yebo kiikrekretiko za mu puko kiibathi kiitho-o seyi
mu poseyi.

Nagami sagwujo seyi.

Thuphrio phri muduikuti zode phri nvesuyi.

Po mu jikuti 10 chotha khakiusuiko mudziyi mu seyi.

Ju kusako seyi.

Utho u yebo likhu ta mo de yebo kiukremi kiive j6 ri se mu
thazayi.

S R L

11. Kachari

Kacharimi lize puko yebo za kuthotilio
lizo ucho soé lu vori ba. Uco kuratho-o #®
lize, sagwujo pokiuti Kachariko solhiikrii &
lhi kiratho ukriinekoe vo Brahmaputra
mu Koshi kuri ni doli ceju po lu ba lizi. f
Nepalikoe thuthi botu siicesti p6 Kachar &
zide ciyo, mu lhuyekri thiima siio yoliin £z
po Kachari zide citakuta stio thi.

Uco kunao lize J.D. Anderson-e North §g
Bengal li kilde swéye Koch zikiti siio liin %
pod parikiiti Koch thiizao khipd Kachari
thiyikuta p6 posi. Assam li stio cikuti po |-
Koss ziyo mu Assamesekoe Kachari miko
po Kossari zide poyo. L 28 RS
Co soo lize N.K.Burman pokiti sagwijo lu Northeast botu Iu zhoswo
de themutakuti, Mahabharata, mu ‘Kachcha’ zide ciyokuti. Jiico hio
uco ta lize dzukizho khii cejuko mu cejutuko tsupoétsuro thipt kuba.
Lhi kuirathoko lize Kachcharis mori Kacharis siba.




12. Khiamniungan

Khiamniungan yebo ceju pekusti puko
rinako lizo India mu Myanmar kunani
I bakiti thiba. Khiamniungan juco
stio lizo juco sopo kurho de po6 parikuti
thiba. Khiam uco lizo dzi, niu co lize
kiimlarekuti mu ngan uco lizo ngoyi
kilbba. Stina Khiamniungan uco lizo
‘Kird mori dzu kimuarekuti ngoyi kuba’.
Rabowhi lu kuru kizhotho uza Laang
stio 0 po6 parikuti thiba, stio krosu
Myanmar |G Chindwin kura |G voba.
Khiamniunganmi ceju i Laang kirito
kiimuletho po6 thiba.

13. Pochury

Pochuryzalizojucosolunpovori. PoLize
Sapo lun poévori, Chu lizo Kichury, mu
Ry lizo Khwiry juco lin pévori. Myanmar
thiathi kukrekreti I Pochury thimako
tsti Ihukuba rabowhi lii thiima ukro soko
vo lhiyi. Tutse hu sa, kro s6 suko kiizo g
po thiyi de Nagami yebo kizho po thi
pariyi. Sapoko lizo Shaphongri rina lu
thima vorikiati kroko, Kuchury kroko
lizo Nagami ceju natho mukhroco, (tsii §
siko Myanmar te) mu Khwiry kroko
lizo Nagami ceju nathoco suo ri tsu
Myanmar khro lu ba.




14. Rengma

Rengma zikuti suo puko yebo za kitho-o
ujo sep6 unurikati thiba. Puko tho
puko ju lh puko yisii Nzonyu ide ciyo.
Nzon uco lizo thuma mu Nyu uco lizo
thiimako. Suna Nzonyu uco lizo Nzon
thiimako siba. Pukothon puko yebo li
thiima mave kumuletho p6 Nzon Tegibu
hio za khasuyi. Pu Terogvu cejutu yo rina
po shuyi uza Tegibuphen side ciyo. Suizo
Rengma juco hio ucho krekiti poé lun
vorita. Tutse kunuco, Britishmi Assam lu
vorikutice, puko Ahom kideo zou kuso
nyisata. Vele kudeo voyi mota de, pu

musolu thurlmave mipo Keyhon kutsdsii va. Keyhon-e pu ghiineko s6
kiridepo riumhisoyi ta, side Britishmi kiizhoko thiirimi mori memru
po tatho zikuti b ta. Pu jiu kulasuyokitio ce pu rhi pe pod thurumi
mori memri bikuta na stio kutsosiui ru pu ghu kulakuti Rema lizisu.
Suina British kiizho-o suio lu p6 Rema mori Rengma thuza suio khapo
puko yebo za thistiva.

f\ 151 sumi

Sumi yebo lizo puko yebo zao kuthotiio
lizo uco kukrekreti kukro lu ba.

Sumi zalizo Angami khoro ‘se’ uco lizo s6
poba sulii povoritho zikiti miluyo.

Hio lizo sagwujo yoliin povorikati Stmi

lizo Khezhakenora |hit mu pu cekro dolu
kunatsitho-o thi. Siumi solhukri lizo Seme
side ciyo suio uco lizo ‘thima soéone’.
Kuhopobi sheri uco kukre pokuti suo lizo,
Sumi juco hio lizo puko riina shu kuratho-o
Swemi za suio yolun po pari lizi. Tha suio
: ) po Sumi zite.
Uco soo pokutl Ilze Sumi za suo lhurakriio za Supu suo lin povori lizi.
Uco dao pokiiti lize Stimi juco siio lizo sazédzura mi kiina za lin po
pari lizi. Tukumi mu Suwumi. Britishmi Swemi za s6 swoduta, mu siio
thi mizu po i Sema zide vo 1992 tse kiude po Stumi thiyi ta.

Footnote - solhiikrii - ancestral 3 1




16. Ao

Mokokchung kharobo hio Aos ko lhi bayo.
Aomiko hi Nagamiko dolii ukro p6 mu thenu
kiina bayo; Junglir mu Mongsener. Lhi thira
10 Junglir mu Mongsener uni kiizé lha vori
eli puko thiiza kukre tsu ce z6 de |hiu kukre
parita.

Thidzdé po kiye mu mauala kuti,
Junglirmiko hi Lungtrok lu kutsu la lhia pra
mu hio Jungliyimti thiathi 10 lha yo. Puko
thenu thi Ihi kati 10 nve mu thiima kro de |hi
bayo mu thuma hiko p6 su Junglir isiyo.

Mongsenerko lizo South-East
Asia lun |hi riye su Irrawady mu Chindwin
kiriko putha st vo Jungliyimti G Iha.
Mongsener juco hio Putu Menden maphri
zho |t pu pra. Silizo Putu Mendenko hi lhii rilye vo ba kuti hio kiithira
de miikha bayo. Mongsen co-o lizo Putu Mendenko lhu ruye ba mutu
bayo.
Junglir mu Mongsener se kukreyi kutiko lizo, tattoos (Khozhu),
ghumine kuso, o va kiti, jo mu lhalt Zhoko mu thiyo kuzhoko.
Aos za lizo “Dikhu ru puthu kiivo” mori kiitholu lizo ‘ta ta’ mori ‘tazi’

isi.

Ju kusako.

1. Sagwujo - thadzi mha dip6 thi vori shili suko joko.

2. Lhuyekru — uthe uzhiko yo Ihii kiye kirikuti.

3. Tsupotsuro - kuatsu kukhri mu unyenye mpakuti.

4. Mave — thama kulha kave, kuthapu mu mi kitkkre mipon

pungo unukuti.

kiritsopo mipon ngo uni mori kuritsopo
umakune kuthi.

6. Memru — thima kiasami rit mori thuma rhi cei krekukuti.
7. Prohu kelii kepro mu hiu kesii

o

Rumhiso




Dodikuti:

A. Kutsokutiko kulasute :

1.
2.
3.

4.
5.
6.

Kachari yebo zao ucho so6 kukrekretiko vaphrasute?
Khiamniungan juco stio uco dip6 ta ? Suo dip6 i povoria?
Pochury yebo lu tsii rabowhi I vori lhikiuba thiimako kro s6
zako posite? Dipobi de Pochury yebo thi pariyia?

Rengma yebo zao uco kuina kuposute?

Sumi za Angami ju i dip0 liziyoa?

Junglir mu Mongsener ni kiivo cho kurathoyo vaphrasute?

B. Muchukitiko IG lusite :

1.

N

o

6.

1.

Ok wbd

o

Terogvii cejutuo Nzon Tegibu runa po shukuyi po
side ciyo.
Pochury zao lizo juco lin vori.

. Khiamniungan yebo ceju pekusu puko rinako lizo

mu kiinanyi lu ba.
Kacharimi yebo za lizo ucho IG vori ba.

. Suimi za lizo Angami khoro uco lizo s6 poba sull

povorikiuti malayo.
Aor le po kuba mu

Kuvazukutiko po kukhusute:

A B

Kachari dziukuzho khiu cejuko mu cejutuko lizo
tsopotsiro lubi zo

Khiamniungan Uco dao lu povorikiti.

Sumi Dikhu ru puthu kivo

Pochury Nzon thiimako.

Rengma Kro soko kiizo po thiyi de yebo kiizho po
pariyi.

Aor Myanmar mu India kiinanyi Il ngoyi ba.




D. Kutsokusuko kiutho mu mo po jisute:

a.
b.
C.

d.
e.

f.

1992 tutse It Sema hio kidepo su sumi thiyi te.
Pochurymi yebo hio Chinami celu ruvi si vori.

Britishmi thura thi de Assam lu kiivo ce, Ahommi kiideo pu
thiri maveo Keyhon z6 de vo puko zo kiiso.

Mongsenermi hi Lungtrok i katsa 14 Thi vori.
Nepaliko kachariko p6 su kossari isiyo.
Mongsenerko hi lungtrok thathi li katst 1 Iha prari.

E. Zdmi ni pon khakumutako kuruyiyo i juchoko thistite. N doso lu
po kliza site.

Swaodu Lakimo zokuso Lharaye

F. Thuaphrio Il ntho n yebo kimo yebo kukre kithopori kiidayi de
no puko yebo jo It n kunutho jico 70-100 stio po thosiite, thaka,
katikukra, ghumune, ruzhu kukrerisa. N kuliio p6 pokasuikuto na
no mharhe rhesu ri ve ho

Footnote; Rabowhi - Territory, Lhiiyekrui - Ancestor.

THUPHRI 8
Nagami ceji IU THUNYeko - 11

Seyikuto Coleko:
. Ntho n yebo thunyeko mu ucoulako jo seyi.
. Yebo kukremi thunyeko jo ri seyi side siiko na unukuti thi
kuhuyi.

. Ju kusako, jukhreko (phrases) mu juchoko seyi side ntho
siiko po juchoko thisuyi.

. Thiaphrio phri mudukiti zode phri nvesiyi.

. Ntho n ji It po mulhisit mu thoslyi.

. Po mu jikuti lu chotha khakusuko mudziyi mu seyi.

Nagami ceju po thunye ceji po len seyo. Nagami ceju lu yebo
kiikrekretiko utho u thunye batso. Thinye mutukhro yiklte
mhathomhathiko zé6lu kukhitso ba, Kukrenamoli vokuta ta b yikite
p6 mhatho kumiuletho po6 thi vorikiati na.

Thinye hiko ti 10 u tharda rasukuti krizho 10 nanyiko thi mu nanyi
na zhoko thibayo. Vele tsutue thiinye mori mi zéu hikuti mhatho sio
kukha vorite.

Naknyulim

Naknyulim lizo Changmi thinye po,
kroti khrizho 31t nha nukritho thiyo.
Naknyulim thiinye uco-o lizo ‘kiiveo pon
kiiz6o munyiklyi’. Vapo cejuoe kuzoéo
thon whutsoyita de thima pon mhapaori
thisayisukuta Changmiko siio muluyo. Mu
suzo thuma poe Tukho ume kiina bakuti
po dokhrikuyi sa cejuo lu kuizé suo dita.
Susasi, puko kuizoo mhu kukuyi nukritho
thikiito na mu tilyo u rhuo thuzikuto na
Changmikoe Naknyulum nukritho thiyo.
Thinye kukreko bide, kruzho rizhiiko ri hi tu 1t ruzhuyo, tulha thikati
po6 mhatho kiizhopo thi de kitikukra p6é mi z6 kuzatikiti thiyo. Sulizo
thiinye hilu puko pholo mori milopheko bikutiko thiyo mo.

Ngada

Nguha khrizho 28" nha
& RengmamikolizoNgada
¥ nikritho thiyo.Thinyeo
21 lize zho titha thivoyo.
Tusozhoko posa
- pop6 de hikumhako
. thivoyo, hezo thikiti,
- makhroko musakuti mu

Ihurakru sakutako na kutlkukra po suko tsukutl ghumuineko minyi
mu thikimisa mu u rineko ri thikumusa, tulhu thi de hi, pholo mori
phetako thi mu utho u ritsoneko sop6 u kutsoyi de thenu mori ceku
kiikreko celli voyo side puko vo kiizo unu mu kuarathi po bulinya thi
batayo. Mutiiko na zho tutha nha tulhu kiizho kusdyiyo. Tulhi hio sa,
Rengmamiko lize tutse sult thiima sakutako khri-e u runao khava de
tasi kisami rina It votayokuti puko siio mullyo.

Yemshe

Yemshe lizo Pochurymi yebo
thiinye kiikhotho-o. Stio Shera
khrizho 5% nha nukritho thiyo.
Mu suo yi rokuto mhudzi
thiinye p6. ‘Yemshe’ uco-o ta
lize cio r6 mori kutikukrako
réo kave cell parikuba. Kriizho
IO lizo tusozho 22 uti kicho
thiinyeo nyebayo, tisozho
kiinutho-o p6 kumiletho-o

thiyo. Stio p6 uthi kimiisa mori upho thi kimusakauti tisozho po thiyo.
Yemshe lizo kijjovap6 hunehu tsukiti ti po, ukhretho kigwiko zéu
kiise salayikiti, khretho kiisa zou kuseyikiuti mu kiivakhakiti thiyiyo.
Runako utho u runa thikiimiisa, chodeko, dzikhuko, yyiko thi kiimiisa
mu rulticeko thi siyo. Sulizo mha kisa po swodukuta ukumuri bakuita
nukritho po thiyo.




Miu

I Miu lizo Khiamniunganmi
¥ thinye vekrekiiti po stio umi
i nekoe uzune shoroco u sotso
¥ mu sodeko zou kumurokuti
\ | thi miatukuyikiato na mhakuza
) de nukritho thiyo. Thunye
hio lizo Tsapoérala khrizho

S =52 - 5 nha nukritho thiyo. Umi-e
ukumunupu ce kucho thide thijo chopo usotso mu usodeko tstlisuyo.
Usotso mu usodekoe vo umine zou kusokuti mha povo tsukuti
umiguko lize ghii, ze mu kutikikra. Thunye hio tia G umi-e ulipu
nuneko zou kumurokiti thi nve mu thi kimuatukuyiyo. Kruzho i mori
tsana lu lizo pru yi I ri una thisuyo mu siio yi ré nveyikito na urhuo
ce thijo cho side kutikukrako ri khasu mu khonuko dokhripo rutho
thisuyo.

Sokronye

Thora khrizho 15" nha
lizo u Chakhesangmi &
Sokronye nukritho nyeyo. Stio
sokrokuti thiinye pd. Thinyeo
swodukuti khonu dokhripo
uza kupropo uce co-o vasuyo.
Khresaneko mu thupumiko
tuso pe pari mumitha dzukhu
IG pru dzu thi marhova kiimo
I0 dzusovakuti thiyo. Dzu hio

po viizu kimusa shotikiito na celui poévoriyo. Thumu hio po6 thupuko
pon ti de u kulhi thi kimusakito na kha tsusuyo. Tsana li sokrokiti
suo thikutio z6 de, mhashoce I mephé mu vatinyoko, mhamutiiko
kiisa s6yo. Suzo Nagami kukreko thunyeko bi de, kriizho ruzhuko,
litsaleko, pheta thii mu tulha thi de hikuti thi bayo.




Tuluni

Tuluni lizo Sumiko na thinye |
kimuletho po6 thiyo. Suo kroti
khrizho 8th nha nukritho thiyo.
Tuluni thinye hio ropu pon pu vyi
Ih tsa te kimuko yoyi mu mukri
s kiitona choyo. Thiunye hio lu chi
kukro bruyo mu hezoko krayo. Hi !
tio lu cetacekroko mu uzémiko
huhu ce tale vo mu lhako, chi mu
nhanyiko thii kingu de puvo huhu

pruyo. Hi tuo i ceyoko ri kiisoyikuti thiyo. Sulizo kuri tole kimalayi
kita sa thunopit mu thiipu-o nyi huhu celu vo de mhatiyiyo mu siio pu
s kimuluyita kiati po muse vayo. Runa i thumamutuko, mhathi su
pra kiutako mutu utho u milekroko kiimiikro de yi li mhathi tayo mu
hio pu su ‘Aloji’ isi de poyo. Tuluni tiice, Aloji mulekro kukrekre kiuba
mutiko thiivo, mitho, wi hibi kitiko dokri pli sl kiiz6 nye mu hio vo
‘Aloji tou’ mori Aloji pi thi kiibao celu nyeyo.

Juco hiko seyi mu ucoulako ri seyi:

1. Kumdalayi

Sokro
Kupro
Sotso
Sode
Mulekroko

SaRL®ON

7. Makhro
8. Tsana
9. Migu
10. Dzusiva

thiinomip6 mu thipumipo kuzoé kuri de Ihitakito
na kurathiyikuta mu kiivakhayikuta.

uthi musakuyi mu u thi mukukuyi.

ube lu dzi kulhu p6 mha vakiti.

lipu/nupti nu thupumiko po6 subide ciyo.
lipu/nupii nu thunomiko po subide ciyo.
kiimiiza mukro po thiyi de yi Il mhathiyokuti
mukro-o.

thiima sakuta po6 ceju khro khrokuti.
tharana zokuti.

ukint 1t mha muthu kha mi tsukuti.

dzu kusi mori kusa rulokiti.



Dodikuti:

A. Yeboko thunyeo kha kukhusute:

Yebo Thinye
Sumi Sokronye
Khiamniungan Tuluni
Rengma Yemshe
Pochury Ngada
Chakhesang Naknyulim
Chang Miu

B. Kutsokuti khakusuko kulasute:

1. Yemshe lizo uco dip6ta ? Yemshe tuce runa lu thiumako dipo
mhatho thiyoa ?

2. Naknyulum thiinye lizo uco dip6 ta ?

3. Rengmamiko zho tutha Ngada nyeyo. Puko zho tithako luhi

dipoko thiyoa ?

Sumi Tuluni thunye hio kudipo bi de nyeyoa?

5. Chakhesangmiko sokronye thunye tiiceko dipo na
thiipumineko mu thupuko dziriloyoa ?

6. Miu thunye lizo sotso mu sodekoe umi zou kiimurokiti thide
nyeyokiti siio no dipobi de seyia ?

»

C. Thuphrio phrikuva sa jucho khakusuko thitsosute:

i. Miu thinye lizo zou kumaurokuti thi
mutusuyo.
ii. Tuluni tice, thunoptie kimuluyikiuta cisuyo.

iii. Sokronye ce vuzu kiimiisa shoyi de kha thiijpumiko pon

iv. Yemshe tii lizo kuijova p6 huhu tstuikuti, u z6mi kiigwiuiko zéu
kiuselakuyi,

v. Ngada zho tutha nha, riina matuko na tulhiuo sa, mulayokauti
suo

vi.Changmi miluyokuti, tikho me kuna bakitio dokhrikiiva sa
suo




D. Luyide kulasute :

1. Thunye tuceko, Nagamikoe mi zéu khretho thiyikuto na stio
khapo kimuletho po6 thiyokiti. Dipo na puko stio thiyoshikiti
no luyoa?

2. Yebo kiikremiko n thiinyeko zol kiikre za de puko nyebayi ve.
Cho kuina thesute dipobikiti It yebo kukreko n thiinye zéu
kukre shili.

E. Thinye nye kiiba tuce pumi mu nomi khriizho ghiine sé kuba
rhesute.

F. “Hornbill Festival” hio yebo mutuiko z6 po vo lhuyezho nye suyo.
Nzomiko z6 de Hornbill festival It vo kiizli lisute. Rhi mu kurathi
de vo s li kimuza kudipo thi tole zu shi.

Kurathi kati hi biyi ve.......

Thaphri 1: “Hornbill festival It vonuisa kuti khwuyi lho bate”
Thaphri 2: “iye i nule”

Thaphri 3: “Uko votso talizo kuratho-o It kudipo thita?”

Khoro: Kimuthao pon thaphrimiko kiiza p6 ukro 3 thisuyi.
Thaka: khakimuta kiimha de thaphriko pon kuarathi swiduyi ve.
Thaphrimi p6 pon va 3 posiyi. Mhatho hio 5 minutes mus thiyi

ve.

Footnote; millophe - folkdance, makhrO - grave, sotso - nephew,
sode - neice, tsana - animism, sokronye - festival, dziisdva - purification




THUPHRI 9

MUTHIWHU MURekUti -
Nagami Na Umakiro Pd

Seyikuto coleko:

1. Nagami umakune kuve jo seyi.

2. Muthiwhi kol umakiine thiziyi side stio thi kiidayi mu
mukriyi mozosu.

Thuphrio phri mudukuti zéde phri nvesiyi.

Po mu jikati It chotha khakusuiko mudziyi mu seyi.

Ju kusako seyi.

Mha ucho kiukrekreti lU thi kiidakuyi yolii thoseyikuti thi
kahuyi.

R

Nagami rina mutiiko, vokita ti lu mu
tsii tiio 1G ri, mUthiwhie kuchokungu W R | i
nveyiyo. Runa |0  mithiwhi =3e2 - ' <
mhathomhathiko mipopokuti
mutuko ri thiyo. Nagami mipopokuti
hi rina mata 1G pu mori plie utho u §
rinao z6 de kiimurokuti mutiswaoyo. |-
Nagami vekrekiiti khamutakiiti p6
lizo thakutsori ukrizho po uzo bakuti
stio lizo muthiwhi kuzé muarekuti.
Nagami muthiwhu kulhiuzho lizo,
thima kiakhrukanemi.

Nagami thadzitho i zori muthiwhiie utho umiisé siio se miséswo
tate. Mhacen muthiwhi i mipée mha mukammhukuti zou kiséta lizo
stio muthiwhu matt vo kimiika zéu kiusobakutao khruhikiuto u misé
ngutayokuti thiyo. Thaka po, mhanu-u ci pé6 me pon riiva mu stio thutso
va lizo, kimuizhekuta cekro-o lize muthiwhu thon stio peyikita thitayo.
Mhapo puko tsukuti kutikikra, ghimune, mhanyomharoko cetaceli
nyoko kha tsuisuiyo, riina hio lubi zo kiimo runa zanuko ri ci rukuva seyi
lizo mha sémozokiuisuko kukhriip6é cekro-o khrihistiyo.

Kumuzhekuta cekro-o na muthiwhie kuciyi de ci ri thipo tstisuivayo.
Mithiwhue kuzo kutsa lu pri de sokura ceneko phuyi de tusozho
kiina s6 dolu cio thi salasti vayo. Suluno, muthiwhue kiimuzhezukita
cekro pon lhi salayikuto na kiukhriahisukati 10 u muséo thisiiyo.
Tukhu kathi lize, tulha tsa somakuti suio p6 tuso ziyo mu tuso suiko pa
povo tukhu lu swokiti tuce, tukhu nyepomie uzéomi mori mikro zéde
tukhu swokiti thiyo mu sio po miile zokuti thiyo. Mule krokoe huhu vyi
vl mu suio huhu zhoda viikiti thiyo. Mule kro-o puko tukhuko thitsoyita
kiimothesu mhatho hibi de thiziiyozo.

Hili mathiwhia ukimule kiutho-o ngoyikuti mhathoko thi mhaku mu
rayikukuti thiyi ba. Mathiwhi G uzomiko mu cekro dolu kumurokuti ri thi
kimutiasi ba. Mhatho kuro thikati z6 de kiizé unukuti tu kukro ri bayiyo.

Uphre zokuto cekro-o
lize mhathikitoko na
lesho kuvetho-o shopo
pri puko tsusiiyo. Suzo
mhathi ba de yivo tace, |
mule kro-o kiizé ukotho
uko doli kuayukunyi tu
mori ukinu th bayiyo.
Side nyoba p6 kiuyokuti ri  JEERE A 0 SR
thi de uniyiyo. e & {\ i ."_\\ 11 A0

X B ATROR L F
Silizo Nagami thadzutho thitakuta suo lizo riina lii pethimiko, mhathiyi
sukutako muthiwhiie suo pe tukhro munuyitayo. Unu thapumi
bayokitiko lizo unu thiipuo z6i batayo, mu unu thunomi libi Ihtilyokutimi
lizo vo unupii mu sonupu zoi Ihutayo. Murinuko, lalhe morilhecekiutami
mu tsétumokitamiko ri muthiwhiie peyiyo.

Nagami muthiwhu krekuti zhopo lizo muthiwhiie mha mpekuyiyo
sumhu mali mipdyi pon umido thide mhathiyo mo.

Thadzi lu ri mu thazo ri Nagami rina muti ceji zarho thide runao
pon ceju nyepo thikuti bayo. Kutsa subikitiko lizo riina 1 kulhiimikoe
muthu de sdyiyo. Thuthi siiko p6 muluyi tekuti thiyo, (siio nhayite
mori nhaboko veva mu riyi de tulhako teyiyokiti) pethiko kuruthi de
yitekuto na thuthi kiidasuyo. Susa riinao muti pri yio veyi de kiizo
tulhako tekiito na kuriideyiyo. Stizo thenu mori ponu popokuti mu cekro
popo na ceju kuzasi de suio i mipdpokuti mutu pon ceju ngokuyi i
ukiinve ngoyiyo.




Nagami muthiwhi G thima
kalhi na lakati ulukanyi
thi mu mipopokuti, mukro,
thenu uzho 10 I|hikiba
mu runa |l kulhumiko
po kimiletho pd thiyo.
Suna, thijo mu sazhoko
lizo muthiwhiio kuli yoliin
muku de mpesiiyo. Hioliino
muthiwhuekuzhekumaulikiti
: mu kubukutiko huhu
muswokutl kukhaylyo side ukuikha kudi mu mipoée mipo tha thi misu
va de lhukiimiizhekuti di mu matt katukati kalto thi kuhuyiyo. Hiko lizo
muthiwhuo kulu kilve sdomozosu swokuti mu murekiti siio uko mutu
unllyi mu suko thizoba mozosukuti, suzita lizo siko mudi vayi lho.

Juco kusako.

1. Kichokiingu - makro ci kunguyikuti.

2. Mukammhu - lukimo tupd I mha kilkro mitka mu mha vakuti.

3. Ceneko - ci thikito mhanyomharoko.

4. Mharhu — mhatho po thikuto na dipodbide thiyi mori thi
nvesayi to shili stio lu mu rhiukuti.

5. Vi — yi li pri mhatho thikuti.

6. Zhoda — mhatho zho khatsu kimo mori mhatho zho
khikimo, kuthiru de huhu mhatho thikuti.

7. Uphre — mukro mori miile z6 de u mhatho thikizu kro-o.

8. Tukhro — munu de thiku mu pekusu.

9. Sonupu — unupil nopu.

10. Lalhe/Lhece - uphe ube moi umo yo zatho kithopdyi mi bi
mokuta.

11. Zarho — mha kithopori mipoé mori po libi za mo de muthi
zathiki ta.

12. Thujo — muthiwhi zhoko mu lhulti zhoko khip6é thuma

phakiti mori thiima kukhakiuti zho.

Dodikutiko:

A. Kutsokutiko kulasute.

1. Dipobide Nagami muthiwhu kil uko yoli muséswé bakiti no
slio seyiyoa?

2. Uko dolii muthiwhu kialu ukiimveko dipoko ta?

3. Dipobide Nagami dolii nhayitekuto na ceju kiizayiyoa?

4. N yebo li muthiwhit mhathomhathi thiyokuti thaka kuna
khasute?

5. Dipobide muthiwhue pethimiko tukhroyiyoa?

6. Dipobide muthiwhue tukhukuthi I kukhriahiyoa?

B. Juco kusa seyi mu suiko po6 jucho thisuyi.
1. Thinye 2. Tulhu 3. Qhunyo 4. Pholo 5. Miicomiukhro

C. Nagami muthiwhu kulto ujo kitho mu mokuti thokiimako lu hi

thisute.

1. Nagami lhiluzho pon u mha mukava lizo ucelumiko libi thon
vo pu khriihistiyo. (Kiitho/Mo)

2. Mha kumuleko lu muthiwhiio bayokiti lizo mipd mudo-o lu
thiyo. (Kutho/Mo)

3. Muthiwhiio pon kutinyo mutiuko p6 kunyepoyita de kiiza
katupo mutiuko tsusiiyo. (Kutho/Mo)

4. Thudjo khakusuko thiyikuto na sazho khakusiice muthiwhiio
mpe kisuo khiyitayo. (Kutho/Mo)

5. Muthiwhue kiuzo de lhuve mokuta hikiimhako mirinuko, lhece
mori lalhemi, kiitsakiithemi mu thima tsotii mokiutamiko
peyitayo.

D. Muthiwhi kultio rip6 thaphrinumiko pon utho u doso li huhu
tukhroyikuto thi kithuiyive, N doso li no dip6o thiyive shili
rhesite:

1. Nyorho boko thi musakuti.
2. N lusi lu thokilyiko po doso li nzomi voriyi mokutako zéun
kihzayikuti.

Kuthonyoko uzéomi humi pon voyi mokutako zou kuzayikuti.

Mhanyo mudi kiiva mu ngokulyiko po kiimuthako ce posukuti.

Doso lu desk mu thubako p6 uthatu IG sukuti.

Tayhece kiimituko 1 miisakiimoko kiita pévo nyorho bé lu

sukuti.

7. Kumuthao doso lu u muthakiuba ce uzémi suo tiyi mo mu
seyi mo ta lize upon seyikiito na khrihistukuti.

8. Doso li u zomi cekro hu kiimuzhe bata lizo prusa kido
kikhriapo khrihisukuti.

9. Doso bo lu cetsiilako thi kimusasukuti.

10. Tayhece lu s6boko mu nyepuko p6 mulhiusukuti.

11. Dosobo kitsosukiiti.

12. Doso lu lalikitiko mu kutsuko kuchikudukuatiko 10 yoyikuti.

E. Mhatho Mharhi
N be rhesu de rho po kiinhusiyi side dipodbi de ube hio
mikukremi khriuhiyo shili thosute.

F. Nzomi po kudayi. Side Muthiwhi khrihi st kiito cho kuposiyi.

Footnote; Muthiwhii - Community.




THUPHRI 10

Seyikuto coleko:

Nagami kruzho riuzhi kikrekretiko jo seyi.

Thiphrio phri mudukuti zéde phri nvesiyi.

Po mu jikati lu chotha khakiisiiko miidziyi mu seyi.

Ju kuisako, jukhreko mu juchoko seyi side ntho suko p6
juchoko thisuyi.

N tho n ji 1t po mulhiisi mu thosuyi.

Utho u yebo likhu ta mo de yebo kukremi kive jo ri se mu
thiazuyi.

TRRCONRIEES

ep) ]

Nagami yebokoe rizhurime kukro bade ruzhiyo. Runa Il bahoi
thunye tuceko kiimutsa de kiizokuve lun ruzhukiti, thenu mori cepho
zide kukrekreti lu vori de ruzhuyo. Ruzhi hiko lize u phruye rhokiti
thakasu kuba. Sulizo u kruzho ne swokuti nukritho p6zo.

Kruzho ruzhuko lize mhathomhathi ruyikuti tuce ruzhukuti mu
stizokiimo kulhizho p6 kimuthakuti uco kiine po ruzhukuti bayo.
Nagami kruzho ruzhuko hu lize u kulhu I sdémokusu mhatho ri po
muthasiuyo thaka, me kuthi do ruzha.

Nagami kriuzho ruzhuko lize khretho kuthi ruzha, thuma mathi thi
kimapu kuba suo thi kimatakuati, unayikati, mha kuzasekuti mu
ukrizho thiyokutiko mukriupu kiibba mu ukrizho mhaseko p6 tsuri
kuyezuzokuti.




Chakhesang-Chokrimi kriizho riizhi kiina riizhiiyokuti lizo:

1. Shitsii (Thulu)
Shitsu lizo ukriizho riizhii pé mu stionhasesili Thalu *
zikuti po ruzhiuyo. Suo mukro mori ruzhukatomi |
kithopori rizhiyi veyo. Pethimi ri natsimi ri rizhithio .8
ruzhuyo. Sulizo ruzhiio chozu-o rizhilyo mu ruzhi
thathi ukiinye lizo basket ball court riizhithi zatst §
po (1/4) miuso sotayo. Ruzhithi lizo vato kilbao liu §
cho rhe khasiiyo. Kutsi piliio Thulu khasuyi de va |
kituyo. Ruzhimako Thilu po Thuluo va kutukiuto |
na thii u mhudzu co vavoyo. Thulu khapo uphe mu
ube li sui de rizhilyo mu riizhuo thido kukrekrekuti
thiyo. Ruzhu thirao It Thilu khapo u khuba nyi doli boyi de kathii vo
Thilu p6 kutsi pio di kimao va kutu siiyo mori Thilu khapo u phekri
pio bayi de kathii vo Thilu du kiimao va kutusuyo. Ruzhii u na po
thitsoyi ta lize, riizhiio ro6 mama zo votayo.

2. Tunyemi Kunu

Kunu lizo ruzht kumuletho po
bahoi vo u Tinyemiko, suko lize
Chakhesang, Angami, mu Zeliang
yeboko. Yebo hiko tutse po kunu razhu
thide kuvekayo. Yebo hiko lizo kunu
rizhii thizhoko kiumhakhro.
Ruzhumamiko ghii poé u sheco phapuyiyo
side kunukuti I huhu shoyi de ghupo u
sheco lu phakimao thiizoyiyo. Mhanu-u
kiini ba de rizhuma mipd ritu ta lizo,
ruzhi salayito. Ruzhumako pon va kuna
riuzhusuyo. Mhacen ruzhuio kutiita lize, va s6o ruzhi lakiti thiyo.
Kunukuti udo ba de ruzhilyo mu thiido siio séde uzéo rhapo kutu mori
re kutukuti thi de upon riatutayo. Susari thudo stio soékiti lu u z6o
pon thayisukiuta uphe re kitu de upon ritu pru ceju zukita thiyo.
Kuyikutio mori veyikutio lize rizhiimao ritu de unakuco poki ceju
nyiva moi utséco poki ceju nyiva lizo sulti phriyiyo, side ritu kiimo-o
moi rutu kiimutsao pon veyikiti thitayo.

Ruzhi hi tu b rizhiimi-e u zho kuve ri thakasuyo. Kunu ruzhi kiibace
mipoe rututa lize, kiikreo pon u be po6 pu tusu muthasukuti muriyo.
Ruzhi kimutsakiti hihi ukiikhri kiine mu u kiimurhe thakapoé hunehu

tsusuyo.

3. Shongshat wonpu

Shongshat wonpu lize Konyakmi krizho
ruzhu poé. Kukroju I lize stilt walking side
ciyo. Kura pheta hi lize kiuira kiicho kiina soyo.
Ceju pi rukru de takuto na kura yo uphe po
bayi kiive uphenyi khasiiyo side stio yo uphe
po siuyi de po takuti thiyo. Stio kira mhu
kimata kha thiyiyo. Konyakmi kira pheta
sOde takiuti thiyo. puko kiira pheta séde riizhi
kiikrekreti kuna riazhuyo.

i) Takuwhukuti : Ruzhumako kura pheta séde tayo. Ti po rhemita de
tavo suo tso kuraka de phetayo rutu mo de votsoyikitimi simi pon
vekuyi thiyiyo.

ii) Xhunxhi : Rizha hio ta lizo thithi kimuyo It mukro thi de rizhiyo.
Ruzhuma mituko kura pheta yo ta de huhu khukiitu mori huhu kira
pheta kupa kutusuyo. Ruzhi hio kuluio ta lizo uzéo pon thayisuta de
rutu ceju kitakiuto na. Kuira pheta yo rututa mo de tha kiinutho-o pon
veyikuta thiyo.

Juco kusa hiko seyi:

1. Thula — runa lt bothi pho.

2. Thenu — cekro celumi, thiipumi choro.

3. Cepho — runa li bowhi pho.

4. Kumutsa - mhatho p6 zo vele mipée mipo cei vekukiiti thide
kumurhakuti.

5. Mukripit - mha kithopdyi s6 munu de khamutakuti, thi misu

va mo de khakumuta.

Footnote: Phriiye - Heritage, Kriizho - cultural, Xhuinxhi - cock fighting.




Dodikutiko:

A. Uzhotuo kudasute:

1.

2.

Thulu lizo ......ccouviniiniiniiniainanns

(a) tudane (b) nhasessilu (c) kutsu  (d) chorhekuti
Yebo soko po tunyemi thiyo.

(a) Chokri, Pochury, Sumi.

(b) Angami, Chakhesang, Zeliang.

(c) Ao, Lotha, Angami.

(d) Rengma, Angami, Lotha.

. Ruzhimiko Thilu thiizé p6 vasukutona .............

(a) ukhtiba nyi dolii boyiyo.

(b) ubo khro lu suyo.

(c) upi pio khasuyo.

(d) ukhumhi nyi dolii boyiyo.

Tunyemi kiiniumako ghu po6 usheco phayiyo
(a) u kiiku khasukuto na.

(b) u z6o pon pu mo choyikiito na.

(c) pu dip6 yebo shikuti thasukiito na.

(d) u kre vakuto na.

. Shongshat wonpu ruzhi lu séyokuti lizo.

(a) Thilu (b) kutsu (c) Kura (d) Soco sd

B. Kutsokutiko kulasute:

1.
2.

Noak®

c:

SUrwNAC

Shitsu st dipo ta?

Shitsu ruzhi kibace riuzhumiko Thulu khap6é umo yo dipdko lu
sllyi de ruzhubayoa?

Shitsu ruzhuo thitsoyi kuta sa dipobi votayoa?

Tunyemi kunu lu thudo dipo bikutiko séyoa?

Kunu ruzhi tuce dipobi de rizhiimi u kiive thakasiiyoa?
Shongshat wonpu sii dip6a?

Shongshat wonpu lu rizhi kiina rizhiyokuti stio dip6 nyita?

kiisa sekuyiko po jucho thisute.
Thula

Thenu

Cepho

Kumiutsa

Muikrupu

Kura pheta




. Jucoko pe su de po su juchoko thitsu site.
lizo ukrizho razhu po.
Tunyemlko ruzhi kimuletho po6
. Nagami yebokoe kikro bade rizhiyo.
. Konyakmi kriizho razhu po
hi lize kuira kiicho kiina séyo.

ahWN =

. Layi de kulasute:

Mi kiina mori mukro thide bayi side kiizoé ukhro lu kutsokuti kha

kiisuiko kuiposite.

(a) No vapdoi kiinii riizhii pe me ma ? Mhanu-u lye lizo, nzomiko ce
no ngokuti jo posiite.

(b) Shongshat wonpu mori kiira pheta yo takuti riyi mori
royokiuti no liyo me? Uco khasii de kulasute.

. Mi kiilna mhatho

Nzomi po kudayi. Nz6o z6 kuriuthi de khriuzho rizhia nkanathoyo
kidip6 bide ruzhuyo mu kidipé na nkinithoyo ta?

. Ukro mhatho:
Kumuthao pon doso kiiza p6 ukro kiuikre kuti kuna thisuyi. Ukro
nyi ce thuphri It ruzhi po po kiiza sii de puko pon ruzhi sute.

